
OCCITAN Durée : 3 heures

Commentaire guidé en langue régionale d’un texte en langue régionale
et traduction en francais d’'un passage de ce texte

Le candidat composera dans la variété de langue de son choix.

Rappel de la notation : L’épreuve est notée sur 40 points.

L'usage de tout ouvrage de référence, de tout document et de dictionnaire est interdit.
L'usage de la calculatrice est interdit.

N.B: Hormis I'en-téte détachable, la copie que vous rendrez ne devra, conformément au principe d’anonymat,
comporter aucun signe distinctif, tel que nom, signature, origine etc. Tout manquement a cette régle entrainera

I’élimination du candidat.

Si vous estimez que le sujet, les questions ou les annexes comportent une erreur, merci de signalez lisiblement
votre remarque dans votre copie et de poursuivre I'épreuve en conséquence. De méme, si cela vous conduit a
formuler une ou plusieurs hypothéses, il vous est demandé de la (ou les) mentionner explicitement.

Ua mair perfeita

- Adishatz Maddy ! Que son set dras manca un quart, que’s cau desvelhar
enta® comencar un dia meravilhés ! ce digé® la votz escarrabelhada de I'assistent
numeric personau. Qu'ém lo dimars détz de junh, la meteo qu’andncia un dia
assolelhat, dab temperaturas compresas enter 18 e 27 grads. Que vos conselhi de
portar uei la raubeta blua e la camiseta blanca dab manjas cortas qui crompetz lo
cinc de mai. Que trobaratz las duas pecas a la tireta deu miei deu cabinet de la
cramba. Mes ara, qu’'ei I'd0ra de la sesilha de gimnastica e d’assopliments. En
posicion !

Maddy, trenta nau ans, ua mair divorciada, dab un drolle de onze ans e ua
mainada de ueit ans, que s’estiré, que badalhé e, lo cap enquéra drin embrumat,
que’s tiré a degréu deu son gran lheit. Au medish moment, los tampats que
s’acabavan d’aubrir e los arrais deu solelh Ihevant qu’inondén la cramba. Maddy que
gahé un tapis de sou au cabinet e que I'estend® per térra. Que’s tiré la camiseta de
nueit, que passe léu un legging e un camiset d’esport e que s’alongué suu tapis.

- Maddy, que sabetz qu’ei bon enta la santat de har exercici tot dia. Que guarda
de las malaudias deu cor, de cancers, de I'osteoporosi e qu’aida a demorar tonic !
Qu’ac sabetz permor qu’escotatz los conselhs deu ministéri de la Santat Publica e
deu son partenari Eptatlon, « lo megamarcat de I'esport enta tots los qui Ihévan lo
talon ». Qu’ei excellent enta tot lo cds. Qu’ei partit per un quart d’o6ra, Maddy !

Encoratjada per I'assistent personau e en tot seguir las soas consignas,
Maddy que comenceé la seguida d’exercicis. Los imatges pres per la camera de la
cramba qu’éran analisats e que permetévan a lassistent de verificar se los
movements eran heits com cau. Per tant qu’aquera sesilha sollicitésse pas guaire lo
cor, un captor que susvelhava tanben lo batilh.

- Qu’ei hera® plan, Maddy ! Qu’avetz tiengut la darréra posicion tres segondas
de mei que I'aute cop ! Que vos crediti de dus punts de mei entau desfis Esport e
santat !

E autanléu, la progession de Maddy qu’esto®® fierament notificada a tots los
sons contactes peus hialats sociaus. La soa gran amiga, Wendy, que’'n seré® gelosa,
shens cap de dobte. Au medish moment, lo compte rendut de la sesilha qu’arribava
aus servidors de la societat d’asseguranga qui garantiva 'empront contractat per
Maddy enta crompar I'ostau. La gimnastica tot dia qu’éra, enta Maddy, un mejan enta
demorar en bona santat dilhéu, d’aver vigor ta’'u perméter de contunhar de har bona
figura peu marcat hera encombrat de la mair celibataria tanplan, meés sustot qu’éra
expréssament prescrivut per ua clausa deu son contracte. De manca’i qu’éra un
motiu d’anullacion.

- Ara, Maddy, que vos avetz meritat ua bona docha !

Maddy que’s tiré las pelhas de gimnastica, qu'estruce lo tapis de sou e
gu’entre a la sala de banh tdcatocanta. Aquiu tanben, I'assistent qu’éra present.

- Osca, Maddy ! Que vos etz dochada en quate minutas e cinquanta duas
segondas. Qu’étz en avanga de duas minutas e setze segondas suu planning deu
maitin ! N'avetz pas utilizat que trenta cinc litres d’aiga : dus de mensh que ger. Que
ganhatz tres punts au challenge Eco-responsabilitat ! Engliera quinze punts e que
poderatz arrecéber la recompensa permor d’aver acabat lo nivéu cinc. Qu’étz
conscienta qu’ei important de non pas guastar 'aiga e las preciosas ressorgas
naturaus de la nosta mair, la Terra. Qu’ei plan, Maddy !

Maddy qu’ané cuélher au cabinet las pelhas conselhadas e que las passe. [...]
Puish, que’s hiqué au clot de l'aurelha lo microescotador connectat shens hiu au

smartphone on virava l'aplicacion assistent personau. D’ara enla, la votz que’u
shebitejaré® diréctament a I'aurelha. Enfin, que’s pausé suu nas las lunetas qui'u
corregivan la miopia e superpausavan elements de realitat aumentada.

- Tom e Jessy ne van pas tardar a lheva’s, Maddy. E se los aprestavatz un
dejunar de campions ? Uei, que vos perpausi ua recépta de moleta de cambajon e
hromatge. Se l'acceptatz e se vos i escadetz, que ganharatz dotze punts au
challenge Cosina d’aci e d’aulhors e que haratz ganhar quate punts a la vosta equipa.
Qu’avetz tots los ingredients au refrigerator. Temps de preparacion e de coser : sét
minutas e quaranta cinc segondas.

Maddy que segui las sagetas coloradas qui s’afichavan sus las lunetas e qui
l'indicavan on trobar cada ingredient e las ustensilhas qui ave besonh. Un cop tot
aqud amassat, n'avo®@ pas qu’a seguir, pas a pas, la recépta desglarada® per
I'assistent personau.

d’apres Felip Biu, Ua mair perféita,
in Quaranta tres, edicions Per noste, 2019

(1) enta : per

(2) dig6 ; esteno ; esto ; avo : diguét ; estendet ; foguét ; aguet
(3) héra : hort, forca

(4) seré : seria

(5) shebitejaré: marmusaria

(6) desglarada : engraiitada, desgrunada

TRADUCCION

Tradusetz en francés de la linha n°1 « Adishatz, Maddy... » a la linha n°14 «... que
s’alongue suu tapis. »

COMENTARI

Bastiretz un comentari del téxte en vos apiejar sus aguestas questions :

1. Presentatz lo personatge principal. En quina societat e en quina epoca sembla
demorar ?

2. Quin autre protagonista joga un rotle important ? Quina relacion entreten amb lo
personatge principal ? Balhatz exemples tirats del téxte.

3. Qué pensatz de la societat descrita en aquel texte ? Vos agradaria de viure atal ?
Justificatz.

4. E vos, coma imaginatz la societat del futur ?

